
Suppliment tal-Gazzetta tal-Gvern ta’ Malta Nru. 19,789, 30 ta’ Mejju, 2017

Tagsima B

A.L. 157 tal-2017

ATT DWAR IL-KONSERVAZZJONI U
L-AMMINISTRAZZJONI TAS-SAJD
(KAP. 425)

Regolamenti tal-2017 dwar 1-Operazzjonijiet tal-Akkwakultura

BIS-SAHHA tas-setghat moghtija bl-artikolu 38 tal-Att dwar il-
Konservazzjoni u l-Amministrazzjoni tas-Sajd, il-Ministru ghall-
Izvilupp Sostenibbli, 1-Ambjent u t-Tibdil fil-Klima, flimkien mas-
Segretarju Parlamentari ghall-Agrikultura, Sajd u Drittijiet tal-
Annimali, ghamel dawn ir-regolamenti li gejjin:-

1. TIt-titolu ta’ dawn ir-regolamenti hu r-Regolamenti tal-2017
dwar 1-Operazzjonijiet tal-Akkwakultura.

2. (1) F’dawn ir-regolamenti sakemm ir-rabta ta’ kliem
ma tehtiegx xort’ohra:

"Att" tfisser 1-Att dwar il-Konservazzjoni u 1-
Amministrazzjoni tas-Sajd,

"Direttur" tfisser id-Direttur tal-Akkwakultura delegat
skont l-artikolu 4(2) tal-Att bil-ghan li jamministra u jenforza
dawn ir-regolamenti;

"impjant marittimu" tfisser dik il-parti ta’ stabbiliment tal-
akkwakultura 1i tinsab fl-ibhra tas-sajd;

"konc¢essjoni" tfisser kull Zzona fl-ibhra tas-sajd ta’ Malta
kif allokata mid-Direttur skont permess tal-akkwakultura
mahrug skont l-artikoli 26 u 27 tal-Att u partikolarment skont 1-
artikolu 27(2);

"operatur" tfisser kull persuna naturali jew guridika li
jkollha. izomm fuq kiri, tamministra jew b’xi mod iehor topera
operazzjoni tal-akkwakultura u 1i tkun rikonoxxuta bhala tali
mid-Direttur skont ir-regolament 5(1);

"operazzjoni tal-akkwakultura" tfisser it-trobbija, tismin,
zamma jew kultivazzjoni ta’ organizmi akkwati¢i permezz ta’
tekniki mahsuba sabiex 1izidu I-produzzjoni tal-organizmi
inkwistjoni b’kull mezz li jkun, inkluza I-marikultura;

"stabbiliment fuq l-art" tfisser dik il-parti tal-operazzjoni
tal-akkwakultura li tinsab fuq l-art u tinkludi kull Zona dezinjata
ghal imhazen ghal prodotti niexfa, imhazen ghall-ghalf,

unitajiet ghar-refrigerazzjoni, impjanti ghall-ippakkeggjar,
impjanti ghall-ipprocessar u, jew bini iehor u l-pertinenzi tieghu
hekk kif dawn ikunu relatati ma’ dik l-operazzjoni tal-
akkwakultura.

(2) Sakemm mhux xort’ohra provdut f’dawn ir-regolamenti,
it-tifsiriet provduti fl-Att ghandhom ukoll japplikaw ghal dawn ir-
regolamenti.

3. (1) Minghajr pregudizzju ghal xi dispozizzjonijiet ta’
xi ligi ohra, l-operazzjonijiet tal-akkwakultura kollha ghandu
jkollhom permess skont Il-artikoli 26 u 27 tal-Att u dawn ir-
regolamenti.

(2) Kull permess imsemmi jew mahrug taht dawn ir-
regolamenti ghandu jigi mifhum bhala permess taht l-artikoli 26 u 27
tal-Att u permess hekk mifhum ghandu jinhareg skont I-artikoli 26 u
27 tal-Att.

4. (1) Bla hsara ghar-regolament 3(1), u bl-e¢¢ezzjoni ta’
operazzjonijiet ezistenti skont ir-regolament 9, operatur ghandu
japplika mad-Direttur ghal permess biex iwettaq operazzjonijiet tal-
akkwakultura qabel ma jibdew l-istess operazzjonijiet.

(2) L-operatur ghandu juza I-formoli ghall-applikazzjoni 1-
aktar recenti kif jistghu jigu ppubblikati mid-Direttur b’avviz fil-
Gazzetta u ghandu jissottometti dawk id-dokumenti kif jista’ jkun
specifikat f’dak l-avviz.

(3) L-applikazzjoni ghandha tkun akkumpanjata mid-
dokumentazzjoni kollha mehtiega b’konformita mas-subregolament
(2), u kif stipulat mid-Direttur minn zmien ghal Zmien, u ghandha
tinkludi wkoll dan 1i gej:

(a) kopja awtentikata ta’ dokument ta’ identifikazzjoni
validu tal-applikant;

(b) kopja awtentikata tal-ahhar dokumenti
kostituzzjonali tal-persuna guridika u, fejn applikabbli,
traduzzjoni legalizzata fl-Ingliz ta’ dan;

©) fil-kaz  ta’ stabbiliment  tal-akkwakultura
konsistenti minn jew li jinkludi stabbiliment fuq l-art, prova tat-
titolu ghall-uzu taz-zona kostitwenti l-istabbiliment fuq l-art;

(d) pjan operattiv, li bhala minimu ghandu jinkludi
deskrizzjoni ta’ kif l-istabbiliment tal-akkwakultura jkun se
jopera u dik 1id-deskrizzjoni ghandha tinkludi I-kapacita



massima ta’ hut mahsuba, il-mudell tal-kapacita ta’ zamma tas-
sit u l-ispec¢i ta’ hut involuti;

(e) kopji awtentikati ta’ kull licenza, permess,
certifikat jew dokumenti ohra rilevanti kif jista’ jigi specifikat
fl-avviz imsemmi fis-subregolament (2), inkluz izda mhux
limitat ghal permessi validi mahrug skont 1-Att dwar il-
Protezzjoni tal-Ambjent u 1-Att dwar I-Ippjanar tal-Izvilupp, kif
applikabbli;

() pjanti  tas-sit  tal-akkwakultura u l-impjant
marittimu li ghalihom tkun qieghda ssir l-applikazzjoni ghal
permess ghall-operazzjonijiet tal-akkwakultura, liema pjanti
ghandhom jinkludu wkoll il-koordinati tas-sistema ta’
pozizzjonament globali tas-sit prospettiv;

() dikjarazzjoni ffirmata minghand l-applikant li biha
jiddikjara l-impenn tieghu biex jottempora ruhu mal-Kodi¢i ta’
Pratti¢i Tajbin ghal Akkwakultura Sostenibbli mahrug taht ir-
regolament 8.

(4) L-ircevuta tal-applikazzjoni ghandha tkun suggetta ghal
pagament ta’ mizata ta’ hamsa u tletin elf euro (€35,000.00):

Izda, jekk applikazzjoni taht dan ir-regolament tkun
michuda, l-applikant ikollu dritt ghal rifuzjoni ekwivalenti ghal
wiehed u tletin elf u hames mitt euro (€31,500.00). Il-hlasijiet
ghandhom isiru fil-Fond ghall-Promozzjoni u 1-Protezzjoni tal-
Ambjent

5. (1) Id-Direttur jista’ johrog permess lill-operatur meta
tigi sottomessa applikazzjoni kompleta u korretta flimkien mal-
mizata applikabbli taht ir-regolament 4(4):

Izda, ghall-ghanijiet ta’ dawn ir-regolamenti, l-operatur
wahdu ghandu jkun responsabbli ghall-aspetti kollha tal-istabbiliment
tal-akkwakultura u ghall-operazzjonijiet tal-akkwakultura u dan
ghandu jkun ghal kull att jew omissjoni li jista’ jkun kommess jew
omess minnu jew minn kull persuna ohra taht id-direzzjoni tieghu jew
le:

Izda wkoll, ebda permess ma ghandu jinhareg jekk hemm
ragunijiet tajbin u validi taht dawn ir-regolamenti jew fil-ligi biex
jin¢ahad dak il-permess. Id-Direttur ghandu jiggustifika kull tichid ta’
permess.

(2) Qabel ma jinhareg permess id-Direttur irid jikkonsulta ma’
kwalunkwe awtorita’ kompetenti relevanti li ghanda interess dirett

fil-permessi tal-operat tal-Akkwakultura.

(3) Fit-tehid tad-decizjoni tieghu, id-Direttur ghandu
jikkunsidra I-vijabilita finanzjarja tal-operazzjoni, I-impatt ambjentali
taghha, il-politika u l-istrategija tal-Gvern ghall-akkwkakultura u d-
disponibilita ta’ sit adegwat ghal koncessjoni li tista’ tinghata lill-
applikant skont 1-Att u dawn ir-regolamenti.

(4) Minghajr pregudizzju ghall-artikoli 26 u 27 tal-Att, 1d-
Direttur jista’ jippreskrivi dawk il-kundizzjonijiet li huwa jqis xierqa
ghall-hrug u l-validita ta’ permess mahrug taht dawn ir-regolamenti.

(5) Id-dokument tal-permess ghandu jinkludi dawk il-
kundizzjonijiet mehtiega mid-Direttur ghall-validita tieghu u ghall-
konformita mieghu.

(6) Il-permess ghandu jkun validu ghal perijodu ta’ hamsa u
ghoxrin sena u jista’ jigi mgedded ghal perijodi ulterjuri ta’ hames
snin jew ghal termini itwal maghzula mid-Direttur skont id-
diskrezzjoni tieghu u wara li jkun ikkunsidra I-kaz partikolari:

Izda l-kontinwazzjoni ta’ permess hija soggetta ghall-
konformita tal-operatur mal-kundizzjonijiet kollha msemmija taht is-
subregolamenti (4) u (5):

Sakemm ukoll Operatur, f’kull hin, ikun f’pussess ta’ permessi
validi kif mitlub mill-Awtorita ghall-Ambjent u r-Rizorsi, skont I-Att
ghall-Protezzjoni tal-Ambjent.

(7) Minghajr pregudizzju ghal kull ligi ohra applikabbli, ebda
tibdil fl-istabbiliment tal-akkwakultura u fl-operazzjonijiet tal-
akkwakultura tieghu ma jista’ jigi maghmul hlief bl-awtorizzazzjoni
precedenti tad-Direttur, li tkun moghtija bil-miktub.

(8) Mal-hrug ta’ permess, id-Direttur ghandu jinkludi I-lok u I-
koordinati geografici rilevanti tal-istabbiliment tal-akkwakultura fir-
Registru tal-Operazzjonijiet tal-Akkwakultura mwaqqaf taht ir-
regolament 6.

(9) Il-hrug ta’ permess skont dawn ir-regolamenti ma ghandux
jezenta lid-detentur tieghu mill-obbligu li jikseb kull permess jew
licenza ohra li tista’ tkun mehtiega taht kull ligi ohra.

(10) Id-Direttur jista’, f’kull hin, ibiddel il-kondizzjonijiet
imnizzla fil-permess sabiex jindirizza kwalunkwe impatt mhux
mixtieq li johrog mill-operazzjoni tal-istabbiliment tal-akkwakultura
li ma kienx indirizzat b’mod adegwat permezz tal-process tal-hrug ta’
permessi.



(11) Il-permess ghal stabbilimenti tal-akkwakultura L
jikkultivaw l-ispe¢i Thunnus thynnus ghandu jkun suggett ghal mizata
annwali ta’ ghaxart elef euro (€10,000.00) pagabbli fil-Fond ghall-
Promozzjoni u 1-Protezzjoni tal-Ambjent.

Il-permess ghal stabbilimenti tal-akkwakultura 1i jikkultivaw
esklussivament organizmi apparti Thunnus thynnus ghandu jkun
suggett ghal mizata annwali ta’ hamest elef euro (€5,000.00) pagabli
fil-Fond ghall-Promozzjoni u 1-Protezzjoni tal-Ambjent.

(12) Fil-kaz ta’ nuqqas ta konformita ma’ kwalunkwe mill-
kundizzjonijiet ta’ permess mahrug taht dan ir-regolament, id-
Direttur ghandu jinnotifika lill-operatur u jispecifika perjodu ta’
zmien li matulu ghandha tittiehed azzjoni korrettiva.

(13) Id-Direttur jista’ jissospendi jew jittermina permess
minhabba nuqqas ta’ ottemporanza mal-perjodu ta’ Zmien stabbilit
taht ir-regolament 5(12).

(14) Kull applikazzjoni kompluta ghal permess, ladarba
sottomessi, ghandhom jigu pprocessati fi Zmien tnax-il xahar mis-
sottomissjoni tal-applikazzjoni, sakemm ma ssirx talba ghal aktar
informazzjoni.

6. (1) Ghandu jigi mwaqqaf Registru tal-Operazzjonijiet
tal-Akkwakultura, 1i jkun disponibbli elettronikament, taht ir-
responsabbilta tad-Direttur.

(2) Ir-registru ghandu jidentifika l-postijiet tal-istabbilimenti
tal-akkwakultura u ghandu jinkludi 1-kundizzjonijiet mehtiega mid-
Direttur ghal kull permess partikolari taht 1-Att u, jew dawn ir-
regolamenti. Ir-registru ghandu jinkludi wukoll Il-informazzjoni
specifikat sussegwentement:

(a) dettalji tad-detentur tal-permess;

(b) data ta’ skadenza tal-permess mahrug, minghajr
pregudizzju ghal tigdid;

(©) trasferimenti tal-permess;
(d) bijomassa mizmuma;
(e) speCi jew kategorija ta’ spec¢i li jistghu jigu

kkultivati fis-sit;

) bidliet biz-zmien fl-ispeci jew kategorija ta’ speci
kkultivat;

B 1129

Registru tal-
Operazzjonijiet
tal-
Akkwakultura.



B 1130

Revoka tal-
permess.

Kodic¢i ta’
Prattici Tajbin
ghal
Akkwakultura
Sostenibbli.

Dispoziz-
zjonijiet
tranzitorji

(2) rikordji ta’ inc¢identi li jinvolvu telf ta’ hut jew
hsara lill-installazzjonijiet fuq kull sit;

(h) kwalunkwe ¢irkostanzi spe¢jali li ghandhom jigu
inkluzi skond id-diskrezzjoni tad-Direttur.

(3) [Ir-registru ghandu jkun disponibbli ghall-pubbliku.

7.  1d-Direttur jista’ jirrevoka kull permess mahrug taht dawn
ir-regolamenti jekk stabbiliment tal-akkwakultura jonqos milli jintuza
ghal operazzjonijiet tal-akkwakultura ghal erba’ (4) snin konsekuttivi
jew aktar.

8. (1) II-Kodi¢i ta’ Prattici Tajbin ghal Akkwakultura
Sostenibbli huwa dak elenkat fl-Iskeda ta’ dawn ir-regolamenti.

(2) Minn zmien ghal Zzmien, id-Direttur ghandu jippubblika
tibdiliet ghall-Kodi¢i ta’ Prattici Tajbin ghal Akkwakultura
Sostenibbli:

Izda jekk tali tibdiliet jinvolvu htigijiet godda, id-Direttur
ghandu jindika kull perijodu tranzitorju applikabbli ghal tali htigijiet.

(3) Il-Kodici ta’ Prattic¢i Tajbin ghal Akkwakultura Sostenibbli
jista’, inter alia, jistabilixxi prin¢ipji ghall-prattika tajba f’kull
operazzjoni tal-akkwakultura u dan sabiex jipprovdi rassikurazzjoni li
l-istabbilimenti tal-akkwakultura joperaw f’settur responsabbli hafna.

(4) L-operaturi tal-istabbilimenti tal-akkwakultura ghandhom
jikkonformaw mal-htigijiet kollha migjuba fil-Kodi¢i ta’ Prattici
Tajbin ghal Akkwakultura Sostenibbli kif dan jista’ ikun pubblikat
minn Zmien ghal Zmien.

9. (1) Id-Direttur ghandu jahdem sabiex jinkludi fir-
Registru tal-Operazzjonijiet tal-Akkwakultura I-istabbilimenti tal-
akkwakultura kollha li kienu operattivi fiz-zmien li dahlu fis-sehh
dawn ir-regolamenti.

(2) Qabel jinkludi stabbiliment tal-akkwakultura fir-Registru
tal-Operazzjoni tal-Akkwakultura kif dispost fis-subregolament (1),
1d-Direttur ghandu jizgura li r-rapprezentanti debitament kompetenti
ta’ dawk l-istabbilimenti tal-akkwakultura jiffirmaw dikjarazzjoni li
l-operazzjonijiet tal-akkwakultura taghhom joperaw skont u se
jikkonformaw ma’ dawn ir-regolamenti u mal-Att.

(3) Minghajr pregudizzju ghal kull dispozizzjoni ta’ dawn ir-
regolamenti, l-istabbilimenti tal-akkwakultura msemmija taht is-
subregolament (1) ghandhom jkunu registrati wara l-pagament tal-



mizata msemmija fir-regolament 5(11).

(4) Sakemm jigu soddisfatti 1-htigijiet kollha taht dawn ir-
regolamenti ghas-soddisfazzjon tad-Direttur, id-Direttur ghandu
johrog permessi ghall-istabbilimenti tal-akkwakultura msemmija taht
is-subregolament (1) u f’dawk il-permessi ghandu jelenka I-
kundizzjonijiet u Il-mizuri tranzitorji kollha applikabbli ghall-
operatur:

Izda dawk il-permessi ghandhom jinkludi I-mizuri
mitiganti kollha 1i jkunu mehtiega biex iharsu kontra kull
kontaminazzjoni ambjentali li tista’ tigi mill-operazzjonijiet tal-
akkwakultura.

(5) L-istabbilimenti tal-akkwakultura kollha 1i operaw qabel
jew joperaw wagqt id-dhul fis-sehh ta’ dawn ir-regolamenti ghandhom
ikunu registrati skont dawn ir-regolamenti fi Zmien mija u tmenin
(180) jum mid-dhul fis-sehh ta’ dawn ir-regolamenti:

Izda dawk Il-istabbilimenti tal-akkwakultura 1i jongsu milli
jkunu registrati fiz-Zmien imsemmi ghandhom jitqiesu bhala
applikanti godda ghall-ghanijiet tal-Att u dawn ir-regolamenti.

(6) In-nuqqas fl-implimentazzjoni ta’ xi wahda mill-
kundizzjonijiet elenkati fil-permess mahrug skont dan ir-regolament,
f’dak iz-zmien deciz mid-Direttur, ghandu jwassal ipso facto ghat-
terminazzjoni tal-istess permess.

10. (1) Minghajr pregudizzju ghall-obbligi ta’ Awtoritajiet
Kompetenti ohra dwar speci aljeni u li ma jinstabux lokalment, id-
Direttur huwa l-awtorita kompetenti ghall-ghanijiet tal-Artikolu 5 tar-
Regolament tal-Kunsill (KE) Nru 708/2007 tal-11 ta' Gunju 2007
dwar l-uzu ta' speci aljeni u li ma jinstabux lokalment fl-akkwakultura
kif fis-sehh minn Zmien ghal Zmien.

(2) F’kaz ta’ applikazzjoni ghal ¢aqliq mhux ta’ rutina kif
imfisser fl-Artikolu 9 tar-Regolament tal-Kunsill (KE) Nru 708/2007
tal-11 ta' Gunju 2007 dwar l-uzu ta' spe¢i aljeni u li ma jinstabux
lokalment fl-akkwakultura, l-operatur ghandu jkun responsabbli ghat-
twettiq tal-valutazzjoni tar-riskju ambjentali fih imsemmi u ghandu
jgorr l-ispejjez kollha applikabbli ghalih.

(3) Id-Direttur ghandu jkun responsabbli biex jizgura li 1-
obbligi kollha fir-Regolament tal-Kunsill (KE) Nru 708/2007 tal-11
ta' Gunju 2007 dwar l-uzu ta' spe¢i aljeni u li ma jinstabux lokalment
fl-akkwakultura, kif fis-sehh minn zZmien ghal Zmien, ikunu
adegwatament implimentati u rispettati.

(4) Ghall-finijiet tas-subregolamenti (3), id-Direttur jista’
johrog struzzjonijiet li jobbligaw lill-operaturi:

Izda dawk l-istruzzjonijiet ghandhom ikunu ragonevoli,
proporzjonati u effettivi.

11. Kull persuna li tikser dawn ir-regolamenti tkun hatja ta’
reat kontra [-Att.

12. Ir-regolament 46 tar-Regolamenti dwar is-Sajd qieghed
b’dan jigi mhassar.

Skeda
Kodic¢i ta’ Pratti¢i Tajbin ghal Akkwakultura Sostenibbli

Id-Dokument "A Code of Conduct for European Aquaculture"
ippubblikat mill-Federazzjoni ghall-Produtturi tal-Akkwakultura
Ewropej u datat 2008 huwa hawnhekk addottat bhala il-Kodi¢i ta’
Pratti¢i Tajbin ghal Akkwakultura Sostenibbli skont ir-Regolament

8(1).





